Vendimi nr. 9, daté 19.03.2008
(V-9/08)

Gjykata Kushtetuese e Republikés sé Shqipérisé, e pérbéré nga: Vladimir Kristo,
Kryetar, Fehmi Abdiu, Kristofor Peci, Kujtim Puto, Petrit Pllogi, Sokol Sadushi, Sokol
Berberi, Gjergj Sauli, anétaré, me sekretare Brunilda Bara, né daté 10.10.2007, mori

né shqgyrtim né seancé gjygésore me dyer té hapura c¢éshtjen nr.47/3 Akti, gé i
pérket:

KERKUES:
KONFERENCA E REKTOREVE, me kryetar z.Shezai Rrokaj;
QENDRA "FORUMI I MENDIMIT TE LIRE”, TIRANE, me drejtor z.Mentor
Kikija;
REKTORI I UNIVERSITETIT TE TIRANES, z.Shezai Rrokaj;
REKTORI I UNIVERSITETIT BUJQESOR TE TIRANES, z.Velesin Peculi;
REKTORI I AKADEMISE SE ARTEVE, TIRANE, z.Kastriot Caushi;
REKTORI I UNIVERSITETIT "ALEKSANDER XHUVANI" TE ELBASANIT,
z.Jani Dode;
REKTORI I UNIVERSITETIT "EQREM CABEJ" TE GJIROKASTRES,
z.Kristaq Kikina;
REKTORI I UNIVERSITETIT "ISMAIL QEMALI" TE VLORES, z.Bilal

Shkurtaj;

REKTORI I UNIVERSITETIT "LUIG]J] GURAKUQI" TE SHKODRES,
z.Mahir Hoti;

REKTORI I UNIVERSITETIT POLITEKNIK TE TIRANES, z.Pérparim
Hoxha;

té gjithé té pérfagésuar nga avokatét Artan Hajdari dhe Envi Hicka, me
prokuré.

SUBJEKTE TE INTERESUARA:

KUVENDI I REPUBLIKES SE SHQIPERISE, i pérfagésuar nga z.Lulzim
Lelgaj, me autorizim.

KESHILLI I MINISTRAVE, i pérfagésuar nga z.Enkelejd Alibeaj, me

autorizim.



OBJEKTI: 1. Shfuqizimi si i papajtueshém me Kushtetutén e
Republikés sé Shqipérisé i fjalisé sé treté té pikés 1
té nenit 23 dhe pikave 2 dhe 3 té nenit 64 té Ligjit
nr.9741, daté 21.05.2007 "“Pér arsimin e larté né
Republikén e Shqipérisé”.

2. Pezullimi i zbatimit té dispozitave té ligjit, objekt i
késaj kérkese, deri né hyrjen né fuqgi té vendimit té

Gjykatés Kushtetuese.

BAZA LIGIJORE: Nenet 18, 57 pika 7 dhe 131 shkronja “a” té Kushtetutés sé
Republikés sé Shqipérisé, neni 45 i Ligjit nr.8577, daté
10.02.2000 “Pér organizimin dhe funksionimin e Gjykatés
Kushtetuese té Republikés sé Shqipérisé” dhe neni 3, pika 2 i
Ligjit nr.9741, daté 21.05.2007 "“Pér arsimin e larté né
Republikén e Shqipérisé”.

Kérkuesit, pér shfugizimin e dispozitave té ligjit té mésipérm parashtruan
se:

- Neni 23 fjalia e treté&, pika 1 e Ligjit nr.9741, daté 21.05.2007 “Pér
arsimin e larté né Republikén e Shqipérisé”, qé pércakton ményrén e
zgjedhjes sé organeve dhe autoriteteve drejtuese té institucioneve té arsimit
té larté, cenon parimin e barazisé sé shtetasve para ligjit dhe parimin e
autonomisé universitare, té parashikuar nga nenet 18 dhe 57, pika 7 té
Kushtetutés. Ai prek edhe parimin e barazisé sé votés, té parashikuar nga neni
45 i Kushtetutés, sepse i jep vleré té ndryshme votave té dhéna pér
kandidatin gé kérkon té mandatohet pér heré té paré, né raport me
kandidatin gé kérkon té mandatohet pér heré té dyté;

- Neni 64, pika 2 e Ligjit nr.9741, daté 21.05.2007 cenon autonominé e
institucioneve té arsimit té larté, té sanksionuar né nenin 57, pika 7 té
Kushtetutés, sepse duke i njohur Ministrisé sé& Arsimit dhe Shkencés té drejtén
pér té shfuqgizuar aktet e institucioneve té arsimit té larté, u heq atyre mundésiné
pér t'u vetéqgeverisur;

- Neni 64, pika 3 i Ligjit nr.9741, daté 21.05.2007 gé parashikon té drejtén
e Ministrit té Arsimit dhe té Shkencés pér té pezulluar rektorét nga detyra, si dhe

kalimin e kompetencave té rektoréve tek zévendésrektorét, éshté i papajtueshém

me nenin 92 shkronja “g” té Kushtetutés sipas té cilit, Presidenti ka né
kompetencé té emérojé rektorét e universiteteve.

Subjektet e interesuara pretenduan se :

- Qendra “Forumi i Mendimit té Liré”, Konferenca e Rektoréve dhe rektorét
nuk legjitimohen, né kuptim té nenit 134 té Kushtetutés si subjekte gqé véné né
lévizje Gjykatén Kushtetuese;

- Neni 23 i Ligjit nr.9741, daté 21.05.2007 “Pér arsimin e larté né Republikén
e Shqipérisé” nuk prek nenin 45 té Kushtetutés, pasi kjo dispozité kushtetuese
rregullon ¢éshtjen e zgjedhjeve né kuadrin e organizimit shtetéror. E drejta pér té
kandiduar pér postet e autoriteteve drejtuese té arsimit té larté nuk éshté njé e
drejté kushtetuese;

- Cenimi i barazisé sé votés, i pretenduar prej kérkuesve, vjen ndesh me
parimin e garkullimit té elitave universitare dhe akademike, i cili sjell prosperitetin e
institucioneve té arsimit té larté;

- Neni 64, pika 2 dhe 3 i Ligjit nr.9741, daté 21.05.2007 nuk prek
autonominé e institucioneve té arsimit té larté. Autonomia e kétyre institucioneve
éshté domen i rregullimit ligjor. Ligji u njeh institucioneve té arsimit té larté té
drejtén gé organizimin e brendshém ta béjné veté, duke pérjashtuar mundésiné gé
rregullat apo normat e tjera té caktohen nga pushteti gendror;

- E drejta e Ministrit pér té shfugizuar aktet e institucioneve té arsimit té larté
éshté kontroll mbi ligjshmériné dhe jo mbi dobishmériné apo oportunitetin e kétyre
akteve.

- Aktet e Ministrit, té nxjerra pér shfugizimin e akteve té institucioneve té
arsimit té larté, mund té goditen né rrugé gjyqgésore;

- Akti i Ministrit pér pezullimin e rektorit nga detyra, nuk prek té drejtén e
Presidentit té Republikés pér emérimin dhe shkarkimin e rektorit, parashikuar prej

A\} 4

nenit 92 shkronja “g” té Kushtetutés.

GIJYKATA KUSHTETUESE,

pasi dégjoi relatorin e ¢éshtjes z.Gjergji Sauli, pérfagésuesit e kérkuesve dhe té

subjekteve té interesuara dhe shqyrtoi ¢éshtjen né térési,

VEREN:
Né kérkesén e paraqitur pér shqyrtim né Gjykatén Kushtetuese, kérkohet

shfuqizimi pér papajtueshméri me Kushtetutén e Republikés sé Shqipérisé té fjalisé



sé treté té pikés 1 té nenit 23 té Ligjit nr.9741, daté 21.05.2007 “Pér arsimin e larté
né Republikén e Shqipérisé” gé ka kété pérmbajtje : “Autoriteti drejtues i njé
institucioni publik té arsimit té larté, gé konkurron né mandatin e dyté pér té njéjtin
funksion, duhet té sigurojé 60 pér qind té numrit té vlefshém té votave pér t'u

shpallur fitues.”.

Gjithashtu kérkohet shfuqgizimi i pikave 2 dhe 3 té nenit 64 té ligjit té
mésipérm gé kané kété pérmbajtje : Pika 2 “Ministria e Arsimit dhe Shkencés ka té
drejté té shfuqgizojé cdo akt té nxjerré nga autoritetet apo organet drejtuese té
institucioneve té arsimit té larté kur kéto akte vijné né kundérshtim me kété ligj.”
Pika 3 “Né raste flagrante ose shkelje té rénda té ligjit dhe akteve nénligjore nga
rektori i njé institucioni té arsimit té larté, Ministri i Arsimit dhe Shkencés urdhéron
pezullimin e tij, duke ia dérguar até pér procedura té métejshme Presidentit té
Republikés, i cili duhet té pérgjigjet brenda njé muaji. Ministri i Arsimit dhe Shkencés
cakton njérin prej zévendésrektoréve qé té zévendésojé rektorin e pezulluar, deri né
zgjedhjen e rektorit té ri, sipas kétij ligji. Ministri i Arsimit dhe Shkencés, menjéheré

pas dekretimit té shkarkimit, shpall zgjedhje té parakohshme.”

Gjykata Kushtetuese, nisur nga pretendimet e paraqitura prej subjekteve té
interesuara lidhur me legjitimimin e kérkuesve, gmon té nevojshme gé pérpara se té
marré né shqyrtim objektin e kérkesés, té shprehet nése kérkuesit béjné pjesé né
rrethin e subjekteve gé legjitimohen té véné né lévizje Gjykatén Kushtetuese. Rrethi
i kétyre subjekteve pércaktohet né nenin 134 té Kushtetutés. Né pikén 1, shkronja
“f” té& késaj dispozite thuhet shprehimisht, se Gjykata Kushtetuese vihet né l|évizje
me kérkesé té partive politike dhe organizatave té tjera, por kjo e drejté u éshté
dhéné e kufizuar sepse, sipas pikés 2 té po kétij neni té Kushtetutés, kéto subjekte
mund té béjné kérkesé vetém pér ¢éshtje gé lidhen me interesat e tyre.

Problemi i legjitimimit té subjekteve gqé véné né lévizje Gjykatén Kushtetuese,
éshté vilerésuar prej saj si njé element i réndésishém i inicimit té procesit
kushtetues. Né gjykimet e kontrollit té kushtetutshmérisé sé normés, pér té
legjitimuar subjektet iniciuese, Gjykata Kushtetuese ka kérkuar paraprakisht gé ato
té provojné nése jané subjekte gé parashikohen né nenin 134 pika 2 té Kushtetutés
dhe nése ¢éshtja kushtetuese e paragitur pér shqyrtim ka lidhje me interesat e tyre.

Né plotésim té kétyre kérkesave, Gjykata Kushtetuese i ka konsideruar organizatat si



subjekte gé ushtrojné té drejtén pér t'iu drejtuar Gjykatés Kushtetuese, duke patur
legjitimitet kushtetues vetém pér ato céshtje qé lidhen me interesat e tyre.?

Konferenca e Rektoréve, sipas Ligjit nr.9741, daté 21.05.2007 “Pér arsimin e
larté né Republikén e Shqipérisé€”, é&shté njé organ kolegjial i pavarur i autoriteteve
drejtuese té institucioneve publike dhe private té arsimit té larté, qé kryen veprimtari
ne fushén e zhvillimit, koordinimit dhe té kérkimit shkencor té arsimit té larté. Ajo,
duke patur né thelb karakterin e njé organizate me anétarési, gjaté veprimtarisé sé
saj, shpreh opinione pér probleme té respektimit t& autonomisé sé institucioneve té
arsimit té larté, ose pér ¢do problem tjetér kur e gjykon té nevojshme, si dhe mban
lidhje me shogata homologe pér nxitjen e shkémbimeve universitare gé ndihmojné
né pérparimin e arsimit té larté dhe kérkimin shkencor. Nisur nga lidhja gqé ekziston
ndérmjet objektit té veprimtarisé sé Konferencés dhe céshtjes sé paraqitur pér
shqyrtim, Gjykata Kushtetuese konkludon se Konferenca e Rektoréve legjitimohet né
paragitjen e kérkesés sé saj para Gjykatés Kushtetuese né bazé té nenit 134, pika 1,
shkronja “f” dhe pikés 2 té Kushtetutés.

Qendra “Forumi i Mendimit té Liré” éshté njé organizaté jofitimprurése, qé
ushtron aktivitetin e saj sipas legjislacionit né fugi. Objekti i veprimtarisé sé késaj
organizate, i parashikuar né statut, éshté dhe nxitja e zhvillimit té legjislacionit né
fushén e arsimit, mbrojtja e interesave té ndryshme té institucioneve arsimore té
cdo niveli, respektimi i parimit t& autonomisé universitare si dhe promovimi i
edukimit shogéror e individual, bazuar né vlerat e demokracisé liberale.

Pé&r sa mé sipér, Gjykata Kushtetuese arrin né pérfundimin se objekti i
veprimtarisé sé késaj organizate jofitimprurése lidhet me c¢éshtjet kushtetuese té
ngritura prej saj né kérkesén pér gjykim, cka e legjitimon edhe kété subjekt pér t'iu
drejtuar Gjykatés Kushtetuese pér shqyrtimin e kérkesés.

Gjykata Kushtetuese vleréson té drejté pretendimin e subjekteve té
interesuara lidhur me moslegjitimimin e rektoréve té universiteteve pér té marré
pjesé né gjykimin e ¢éshtjes. Né bazé té Ligjit nr.9741, daté 21.05.2007 “Pér arsimin
e larté né Republikén e Shqipérisé”, rektori éshté autoritet drejtues i institucionit té
arsimit té larté dhe si i tillé, ai nuk pérfshihet né radhén e subjekteve gqé véné né
lévizje Gjykatén Kushtetuese né bazé té nenit 134, pika 1 té Kushtetutés. Né kéto
kushte, rektori nuk ka té drejté gé t'i drejtohet késaj Gjykate pér ¢éshtje qé kané té

bé&jné me gjykime té kontrollit t&€ kushtetutshmérisé sé normés.

1 Vendim i GJK nr.36, daté 08.02.2007



Kérkuesit pretenduan se neni 23 pika 1, fjalia e treté i Ligjit nr.9741, daté
21.05.2007, qé pércakton ményrén e zgjedhjes sé organeve dhe autoriteteve
drejtuese té institucioneve té arsimit té larté, cenon parimin e barazisé sé shtetasve
para ligjit dhe parimin e autonomisé universitare, té parashikuara né nenet 18 dhe
57 té Kushtetutés. Gjaté fazés sé diskutimit té késaj céshtjeje, Gjykata Kushtetuese
konstatoi se Kuvendi, me Ligjin nr.9832, daté 12.11.2007 “Pér disa ndryshime dhe
shtesa né Ligjin nr.9741, daté 21.05.2007 “Pér arsimin e larté né Republikén e

Shqipérisé””, ka ndryshuar plotésisht pikén 1 té nenit 23 té Ligjit nr.9741, daté
21.05.2007 “Pér arsimin e larté né Republikén e Shqipérisé€”, ndryshim, i cili ka hyré
né fugi me kalimin e afatit 15 ditor t& botimit né Fletoren Zyrtare.? E ndodhur para
njé fakti té tillé, Gjykata Kushtetuese arrin né pérfundimin se nuk mund té shprehet
pér pretendimet e kérkuesve lidhur me papajtueshmériné me Kushtetutén té fjalisé
sé treté, pika 1 té nenit 23 té Ligjit nr.9741, daté 21.05.2007, pasi kjo dispozité né
momentin e vendimmarrjes nuk ekziston, sepse éshté ndryshuar térésisht. Né kéto
kushte, Gjykata Kushtetuese ¢mon se shqyrtimi i ¢éshtjes pér pikén 1 té dispozités
sé mésipérme, objekt i kérkesés, pushon dhe pér pasojé, bashké me té&, bie
automatikisht edhe vendimi i gjykatés pér pezullimin e zbatimit té késaj dispozite.

Kérkuesit kané pretenduar se pika 2 e nenit 64 té Ligjit nr.9741, daté
21.05.2007 “Pér arsimin e larté né Republikén e Shqipérisé€”, vjen né kundérshtim
me parimin e autonomisé sé institucioneve té arsimit té larté, té sanksionuar né
nenin 57, pika 7 té Kushtetutés. Né kété dispozité té Kushtetutés thuhet se:
“"Autonomia e institucioneve té arsimit té larté dhe liria akademike jané té
garantuara me ligj.”.

Gjykata Kushtetuese vleréson se pér zgjidhjen e c¢éshtjes se mésipérme
objekt gjykimi brenda aspektit té kontrollit kushtetues té normés sé ligjit, té merret
paraprakisht me kuptimin e parimit té autonomisé universitare. Ky parim, né
véshtrimin historik, filloi té formésohej kur u krijuan universitetet si entitete té
shkencés dhe studimit dhe kur lindi nevoja e autonomisé sé tyre, gé synoi té
siguronte pavarésiné e universiteteve nga shteti. Qéllimi i késaj autonomie ishte
ruajtja e lirisé sé shkencés, kérkimit shkencor dhe mésimdhénies, si dhe mbrojtja e
studiuesve dhe profesoréve nga influencat politike etj., nisur nga ideja se shkenca
dhe mésimdhénia, normalisht, mund té ekzistojné dhe té sjellin progres vetém kur
jané té lira dhe té pavarura.

Parimi i autonomisé universitare éshté i lidhur ngushté dhe me parimin e lirisé

2 Fletorja Zyrtare nr.153, daté 16.11.2007



akademike, i cili éshté shprehje e pérpjekjeve pér té mbrojtur, liriné e mendimit
shkencor té personave gé merren me kérkime shkencore dhe me mésimdhénie.
Autonomia universitare éshté njé formé institucionale e lirisé akademike dhe njé
parakusht pér té garantuar pérmbushjen e duhur té funksioneve gqé u jané besuar
personelit mésimdhénés dhe institucioneve té arsimit té Ilarté. Autonomia
universitare éshté thelbi i vetégeverisjes, e nevojshme pér vendimmarrjen efektive
té institucioneve té arsimit té larté né pérmbushjen e detyrave akademike dhe
arsimore.

Parimi i autonomisé universitare kérkon nga universitetet gé té jené subjekte
té pérgjegjshme dhe transparente né marrjen e vendimeve té tyre dhe né
shpenzimet e fondeve. Kjo realizohet népérmjet mbikéqyrjes sé veprimtarisé sé
universiteteve, nga organizma té ngarkuar pér kété géllim, por kjo mbikéqyrje
duhet té kryhet pa cenuar parimin e autonomisé universitare.

Respektimi i parimit té autonomisé sé institucioneve té arsimit té larté, té
sanksionuar né nenin 57 pika 7 té Kushtetutés, kérkon gé ligji té krijojé dimensione
té tilla, gé institucionet e arsimit té larté té pajisen me pushtet té mjaftueshém pér
té marré vendime né ményré té liré e té pavarur. Vetégeverisja, kolegjialiteti dhe
drejtimi i pérshtatshém akademik jané elementé thelbé&soré té autonomisé sé vérteté
pér institucionet e arsimit té larté.

Kéto elementé gjejné shprehje né pikén 2 té nenit 3 té Ligjit nr.9741, daté
21.05.2007 “Pér arsimin e larté né Republikén e Shqipérisé€”. Sipas késaj dispozite,
autonomia e institucioneve té arsimit té larté shprehet né kéto drejtime: né té
drejtén e vetéqgeverisjes sé tyre né organizimin e strukturave té brendshme, né
zhvillimin e veprimtarive népérmjet statuteve dhe rregulloreve té tyre; né té drejtén
e zhvillimit té pavarur té veprimtarive kérkimore shkencore pér hartimin e
programeve studimore dhe projekteve té kérkimit; né té drejtén pér té caktuar
kritere té pranimit té studentéve; né té drejtén pér té administruar fonde publike
ose pér té mbledhur dhe administruar fonde té tjera, si dhe pér té realizuar
marréveshje me geveriné ose me organizma té tjera pér trajnime, kualifikime ose
pér projekte kérkimore-shkencore.

Gjykata Kushtetuese vleréson, se dispozita e mésipérme shpreh minimumin e
garantimit kushtetues té& autonomisé universitare. Ajo éshté veganérisht e
réndésishme sepse pérbén bazén e autonomisé universitare, e cila nuk mund té

kufizohet nga ligji.



Autonomia universitare, duhet té zhvillohet né ményré gé té inkurajojé dhe
ndihmojé né zhvillimin e arsimit dhe té shkencés. Elementét bazé té saj nuk mund té
kufizohen. Pér c¢éshtje té tjera kufizimet mund té vihen, por edhe ato duhet té jené
legjitime, domethéné né pajtim me standardet kushtetuese.

Ministrisé sé Arsimit dhe Shkencés, sipas pikés 2 té nenit 64 té Ligjit nr.9741,
daté 21.05.2007, i éshté dhéné e drejta gé té shfuqgizojé ¢do akt té nxjerré nga
autoritetet apo organet drejtuese té institucioneve té arsimit té larté, kur kéto akte
vijné né kundérshtim me kété ligj. Gjykata Kushtetuese vé né dukje, se nuk mund té
keté garantim té parimit té autonomisé sé institucioneve té arsimit té larté né rast se
mbikéqgyrja prej Ministrisé sé& Arsimit dhe Shkencés ushtrohet né ményrén e
parashikuar nga dispozitat e mésipérme. Kjo pér faktin, se shfuqgizimi i akteve qé
konsiderohen té paligjshme drejtpérdrejté nga Ministri apo Ministria e Arsimit dhe
Shkencés, si¢ éshté shprehur né ligj, i vendos universitetet nén kontrollin hierarkik té
pushtetit ekzekutiv, sikur ato té ishin organe né vartési té tij. Né& kété ményré ligji,
nga garant pér respektimin e parimit kushtetues té autonomisé sé institucioneve té
arsimit té larté, kthehet né njé instrument qé e cenon até népérmjet ndérhyrjes sé
organeve ekzekutive.

Megenése arsimi i larté éshté njé shérbim publik, me ligj mund t'u jepen
organeve té pushtetit ekzekutiv kompetenca kontrolluese mbi universitetet, por kéto
kompetenca duhet té jené té balancuara dhe proporcionale, né ményré gé ushtrimi i
tyre té mos cenojé autonominé e institucioneve té arsimit té larté qé éshté thelbi i
vetégeverisjes si dhe té kontribuojné né zhvillimin pozitiv té€ marrédhénieve té
ndérsjellta. Pér njé problem té tillé, Gjykata Kushtetuese éshté shprehur se “ushtrimi
i tagrés sé vendimmarrjes pérbén njé shprehje té efektivitetit t& autonomisé
institucionale dhe ndérhyrja e shtetit, pikérisht né kété aspekt thelbésor, do té sillte
véshtirési né zbatimin e ligjit dhe do té cenonte standardet kushtetuese té késaj
autonomie, si dhe té lirisé akademike.”.

Nisur nga vlerésimet e mésipérme, Gjykata Kushtetuese ¢cmon, se pika 2 e
nenit 64 té Ligjit nr.9741, daté 21.05.2007 “Pér arsimin e larté né Republikén e
Shqipérisé”, duhet shfugizuar sepse cenon parimin e autonomisé universitare, té
parashikuar né nenin 57 pika 7 té Kushtetutés.

Kérkuesit kané pretenduar gjithashtu papajtueshmériné e pikés 3 té nenit 64
té Ligjit nr.9741, daté 21.05.2007 “Pér arsimin e larté né Republikén e Shqipérisé”,

me nenin 57, pika 7 té Kushtetutés. Né kété dispozité té ligjit éshté parashikuar, se

% Vendim i GJK nr.36, daté 15.10.2007.



né raste flagrante ose té shkeljeve té rénda té ligjit dhe akteve nénligjore nga rektori
i njé institucioni té arsimit té larté, Ministri i Arsimit dhe Shkencés urdhéron
pezullimin e tij dhe ia dérgon c¢éshtjen pér procedura té métejshme Presidentit té
Republikés, i cili duhet té pérgjigjet brenda muajit. Eshté parashikuar gjithashtu gé
Ministri i Arsimit dhe Shkencés, cakton njérin prej zévendésrektoréve pér té
zévendésuar rektorin e pezulluar, deri né zgjedhjen e rektorit té ri dhe, pas
dekretimit té shkarkimit, shpall zgjedhje té parakohshme.

Gjaté shqyrtimit gjygésor té kérkesés, pér pikén 3 té nenit 64 té Ligjit
nr.9741, daté 21.05.2007, Gjykata Kushtetuese nuk mundi té shprehet pér
pajtueshmériné ose jo té dispozités sé mésipérme me Kushtetutén, pasi nuk u arrit
shumica e kérkuar nga neni 72 i Ligjit nr.8577, daté 10.02.2000 “Pér organizimin
dhe funksionimin e Gjykatés Kushtetuese té Republikés sé Shqipérisé”.

Pér sa mé sipér, Gjykata Kushtetuese, bazuar né nenin 74 té Ligjit nr.8577,
daté 10.02.2000 “Pér organizimin dhe funksionimin e Gjykatés Kushtetuese té
Republikés sé Shqipérisé”, do té refuzojé kérkesén pér deklarimin si antikushtetues
té pikés sé treté té nenit 64 té Ligjit nr.9741, daté 21.05.2007 “Pér arsimin e larté

né Republikén e Shqipérisé”.

PER KETO ARSYE,
Gjykata Kushtetuese e Republikés sé& Shqipérisé, né mbéshtetje té nenit 131/a té
Kushtetutés dhe nenit 72 e vijues té Ligjit nr.8577, daté 10.2.2000 “Pér organizimin
dhe funksionimin e Gjykatés Kushtetuese té Republikés sé& Shqipérisé”, me shumicé

votash,

VENDOSTI:

- Shfugizimin si té papajtueshém me Kushtetutén e Republikés sé Shqipérisé
té pikés 2 té nenit 64 té Ligjit nr.9741, daté 21.05.2007 “Pér arsimin e larté né
Republikén e Shqipérisé”.

- Pushimin e shqyrtimit gjygésor té kérkesés pér pikén 1, fjalia e treté e nenit
23 té Ligjit nr.9741, daté 21.05.2007 "“Pér arsimin e larté né Republikén e
Shqipérisé” dhe hegjen e masés sé pezullimit té zbatimit te nenit 23 té kétij ligji.

- Refuzimin e kérkesés pér pikén 3 té nenit 64 té Ligjit nr.9741, daté
21.05.2007 “Pér arsimin e larté né Republikén e Shqipérisé”.

Ky vendim éshté pérfundimtar, i formés sé preré dhe hyn né fuqi ditén e

botimit né Fletoren Zyrtare.



MENDIM PARALEL

Nuk jam dakord me arsyetimin e shumicés, sipas sé cilés e drejta e Ministrit
té Arsimit pér té shfuqgizuar aktet e nxjerra nga autoritetet apo organet drejtuese té
institucioneve té arsimit té larté gé vijné né kundérshtim me kété ligj, éshté né
térésiné e vet antikushtetuese. Ligjvénési, né nenin 63 té ligjit té ri “Pér arsimin e
larté né Republikén e Shqipérisé”, i ka ngarkuar Ministrit t& Arsimit pérgjegjésiné pér
realizimin e programit geverisés né fushén e arsimit té larté dhe kérkimit shkencor,
né funksion té garantimit té sé drejtés kushtetuese té shtetasve pér arsim, té
parashikuar nga neni 57 i Kushtetutés, pér té pérmbushur njékohésisht dhe njé nga
objektivat sociale, té renditura né nenin 59 té Kushtetutés. Jo vetém kaq, por né
paragrafin e paré té nenit 64 té ligjit, Ministria e Arsimit ngarkohet me detyrén pér té
ushtruar kontroll, t& paktén njé heré né tre vjet, pér zbatimin e ligjshmérisé né
institucionet publike ose private té arsimit té larté dhe té paktén njé heré né vit
kontroll financiar né institucionet publike té arsimit té larté. Nga ana tjetér,
ligjvénési, népérmjet kétij ligji ka pérmbushur detyrimin kushtetues té parashikuar
né pikén 7 té nenit 57 té Kushtetutés, sipas sé cilés: “Autonomia e institucioneve té
arsimit té larté éshté e garantuar me ligj”. Ligji né térésiné e tij synon té pérmbushé
kéto detyrime kushtetuese, duke béré njékohésisht njé harmonizim proporcional
midis autonomisé sé institucioneve arsimore nga njéra ané dhe interesit publik pér té
garantuar té drejtén e shtetasve pér arsim, nga ana tjetér. E drejta e shfugizimit té
akteve administrative té kundraligjshme éshté njé e drejté e natyrshme e organeve
té administratés shtetérore, né funksion té ushtrimit té kompetencave té tyre té
ngarkuara me ligj. Ndonése institucionet e arsimit té larté nuk jané né vartési té
drejtpérdrejté té Ministrisé sé Arsimit, pér shkak dhe té autonomisé gé ato gézojné
(Vini re: éshté fjala pér autonomi dhe jo pavarési), kjo e fundit, duke patur me ligj té
drejtén e kontrollit té ligjshmérisé né kéto institucione, né ményré mjaftueshmérisht
té arsyetueshme, duhet té keté dhe té drejtén e vénies né vend té ligjshmeérisé,
népérmjet shfuqizimit té akteve gé ajo i konsideron té kundraligjshme. Por, kjo e
drejté duhet té jeté proporcionale dhe jo absolute, si¢ éshté formuluar né pikén 2 té
nenit 64. Ministria, natyrisht népérmjet Ministrit, ka dhe duhet té keté té drejtén e
shfugizimit vetém té atyre akteve gé nuk prekin thelbin e autonomisé sé
institucioneve arsimore dhe liriné e tyre akademike. Nisur dhe nga pérmbajtja e
nenit 3 té ligjit, i cili sanksionon parimet bazé té autonomisé sé institucioneve té

arsimit té larté dhe liriné e tyre akademike, éshté detyré e shtetit té respektojé dhe



garantojé kéto parime. Né kété kuptim, edhe e drejta e Ministrit pér té shfuqizuar
kéto akte gé lidhen me to nuk mund té jeté e pakufizuar. Pikérisht kétu géndron dhe
antikushtetutshméria e pikés 2 té nenit 64 té ligjit, formulimi i té cilit i jep té drejté
Ministrit gé té shfuqgizojé edhe akte gé lidhen me ¢éshtje té tilla si vetégeverisja e
institucioneve té arsimit té larté; e drejta pér hartimin e pavarur té programeve té
studimit; e drejta pér té caktuar kriteret e pranimit né programet e studimit; e drejta
pér té mbledhur fonde dhe liria e mésimdhénies, kérkimit shkencor dhe krijimit; té
cilat parashikohen né pikat 2 dhe 3 té nenit 3 té ligjit “Pér arsimin e larté né
Republikén e Shqipérisé€”. Jashté kétyre pércaktimeve, Ministrit té Arsimit, mund dhe
duhet t'i njihet e drejta té shfuqizojé ¢do akt tjetér té institucioneve arsimore gé bie
ndesh me kété ligj. Edhe né kéto raste, pavarésisht se ligji nuk shprehet, nisur nga
parimet e pérgjithshme té sé drejtés e né vecanti nga pika 2 e nenit 42 té
Kushtetutés, institucionet e arsimit té larté ruajné té drejtén gé t'i drejtohen gjykatés
kur ¢mojné se vendimi i Ministrit pér shfuqgizim éshté i paligjshém apo prek

autonominé e tyre ose liriné akademike.

